
Ágrip 

Í þessari ritgerð er fjallað um þjáningu hins réttláta manns í Jobsbók. Markmiðið er að 

leita svara við því hvernig ræða Guðs úr stormviðrinu, sem verður hápunktur ritsins, 

veitir svör og skýrir viðbrögð Jobs í 42. kafla þar sem hann lætur af andmælum sínum 

og ásökunum í garð Guðs og tekur orð sín aftur og iðrast. Myndmál ræðunnar úr 

stormviðrinu er tekið til sérstakrar skoðunar í því sambandi. Einnig er fjallað um tengsl 

Jobsbókar við 73. Sálm Saltarans sem fjallar um skylt efni, þ.e. velgengni hinna 

guðlausu og hrokafullu. 

 Til að veita aukið innsæi í þau vandamál sem Jobsbók glímir við eru tekin dæmi 

úr áhrifasögu bókarinnar, ekki síst í menningu og listum. Niðurstaðan er m.a. sú að 

Jobsbók feli í sér andmæli við endurgjaldskenningu Gamla testamentisins, en vinir Jobs 

eru óþreytandi talsmenn hennar. Lausnina finnur Job sjálfur í Guðssamfélaginu, sbr. Job 

42.5: „Ég þekkti þig af afspurn en nú hefur auga mitt litið þig.“ Með því að lifa í návist 

Guðs fær Job innsýn í hver hann er. 

Markmið 

Í þessari ritgerð verður fjallað um Jobsbók sem er meðal áhrifamestu rita Gamla 

testamentisins og er frásögn af manneskju sem glímir við spurninguna um kærleika 

Guðs andspænis þjáningunni í heiminum. Markmiðið er að leitast við að svara þeirri 

spurningu hvernig ræða Guðs úr stormviðrinu í kafla 38-41 varpar ljósi á megin 

vandamál Jobsbókar og hvernig hún skýrir viðbrögð Jobs í 42. kafla. Ætlunin er að 

glíma við ásakanir Jobs og kæru hans á hendur Guði vegna ófara sinna og leita skýringa 

í ofannefndri ræðu Guðs.  

Í upphafi ritsins kemur fram að aðalpersónan Job er mjög guðrækinn og réttsýnn 

maður sem vill gera það sem gott er í augum Guðs. Það kemur honum því á óvart þegar 

veröld hans umturnast og hann tapar heilsunni, fjölskyldunni og eigum sínum og fer  því  

að efast um tilgang lífsins og hvort Guð sé sjálfum sér samkvæmur og réttlátur. Sagan 

segir að Satan hafi gengið á fund Guðs og komið þeirri skoðun að hjá Guði að trúfesti 

Job byggist aðeins á því að hafa hag af því sjálfur að lifa réttlátu líferni. Guð gefur því 

Satan lausar hendur við að leggja á Job andlega og líkamlega þjáningu til að prófa 

trúfesti hans. Það kemur til mikilla átaka og spurningin ,,af hverju ég?“ verður Job 

áleitin.  

Í bókinni fær Job til sín þrjá vini sína sem vilja allir veita honum aðstoð sem 

fulltrúar rétttrúnaðarins. Þeir álíta að ófarir Jobs stafi af syndum hans og að það sé 

nægjanlegt fyrir hann að iðrast til að hljóta blessun. Job er hins vegar ekki á sama máli 

og leggur fram ákæru á hendur Guði þar sem hann álítur að þjáning sín sé ekki í 

samræmi við boð Guðs og viðhlýtandi venjur og siði þessa tíma. Jobsbók tekst á við 

spurninguna um Guð sem virðist eyða hinu góða og illa með jafnaðargeði og lítur 

jafnvel framhjá örvæntingu hinna réttlátu (Job 9.22-24).
1
  

Ég vil þakka vini mínum og nágranna Abraham Naguib Zaghloul sem veitti mér 

innblástur við val á ritgerðarefni. Ég vil þakka dóttur minni Þuríði Helgu fyrir 

stuðninginn og fölskyldu minni fyrir hvatninguna. Ég vil að lokum þakka leiðbeinanda 

mínum prófessor Gunnlaugi A. Jónssyni fyrir leiðsögn við skrif ritgerðarinnar og fyrir 

ómetanlega kennslu og fæðslu í gamlatestamentisfræðum síðastliðin þrjú ár. 

 

                                                
1
 Anderson,  Bernhard W.,  The Living World of the Old Testament, New Jersey: Longman Group UK Limited, 1988, 

bls. 181. 

Inngangur 

Í formála Jobsbókar gerist hið undarlega að Guð tekur veðmáli Satans með það að 

markmiði að sýna fram á hvort til sé sá maður á jörðunni sem hræðist ekki Guð eða 

notfæri sér þá aðstöðu að vera undir hans náð (k. 1.9).
2
  

Það vekur athygli hve lítið þurfti til að vekja efasemdir Guðs því hann vissi af 

trúfesti Jobs.
3
 Job er yfirgefinn af Guði og látinn í hendur Satans og missir í kjölfarið 

allt sitt og er skilinn eftir allur í sárum. Af hverju yfirgefur Guð þjón sinn Job svo 

auðveldlega og lætur hann falla undir vald þjáninga og erfiðleika?
4
 Slíkar spurningar 

verða mjög áleitnar þeim sem lenda í þjáningum og erfitt er um svör. Margir gætu spurt 

sig hvort þjáningin sé í raun ekki af völdum Guðs og eigi sér stað án vilja hans.
5
  

Job taldi sig lifa réttlátu og guðræknu lífi og eru viðbrögð hans við hörmungum í 

fyrstu mild og birtast í tveimur játningum í k. 1.21 ,,Drottinn gaf og Drottinn tók, lofað 

veri nafn Drottins,“ og k. 2.10 ,, Ættum við að þiggja það sem er gott frá Guði en ekki 

það sem er illt?“ Eftir 3. kafla verður tónninn annar þegar þjáning Jobs er orðin 

óbærileg og þolgæði hans er á þrotum. Job bölvar og segir ,,Farist sá dagur sem ég 

fæddist á“ v. 3.
6
 Job sér ekkert annað en myrkur og hugsar: ,,Hví dó ég ekki nýkominn 

úr móðurskauti, andaðist er ég kom úr móðurlífi?“ v. 11 og í svartsýni sjúkdóms síns 

heldur hann áfram ,,Manninum sem enga leið finnur og Guð hefur króað af?“ v. 23.
7
  

Hin réttláta umkvörtun Jobs er ekki heyrð af Guði sem hefur verið lofaður svo 

mjög fyrir réttlæti sitt. Job er rændur réttlæti sínu þannig að Satan sé ekki truflaður í leik 

sínum.
8
 Samkvæmt þessu hefur Guð ekki sýnt neina sorg eða samhyggð heldur aðeins 

miskunnarleysi og grimmd. Guð hefur samkvæmt ásökunum Jobs brotið nokkur af 

boðorðunum sem Guð opinberaði Móse á Sínaífjalli forðum m.a. þjófnaður, morð, og 

að afneita honum á réttarhöldum og rétti.
9
  

Í lokaköflum bókarinnar dregur til óvæntra tíðinda þegar Guð talar til Jobs úr 

storminum. Job háir mikið stríð í örvæntingu sinni gegn Guði og er svarað af Guði í Job 

38.4 ,,Hvar varst þú þegar ég grundvallaði jörðina?“ (k. 38.3).
10

   

                                                
2
Mettingar, Tryggve N.D.,  In Search of God, Philadelphia: Fortress Press, 1987, bls. 176.  

3
Jung, C.G.,  Answer to Job, London: Ark Paperbacks, 1984, bls. 20. 

4
Sama heimild, bls. 20. 

5
Kushner, Harold S., Hvers vegna ég?, Reykjavík: Vaka, 1984, bls. 28. 

6
Anderson. Bernhard W., The living world of the Old Testament,  bls. 176. 

7
Sama heimild, bls. 176. 

8
Jung, C.G.,  Answer to Job, bls. 21. 

9
Sama heimild, bls. 22.  

10
Mettingar, Tryggve N.D.,  In Search of God, bls. 175. 

Jobsbók 

Jobsbók hefur verið talin meðal fremstu rita bókmenntasögunnar og inniheldur 

áhrifamestu ljóð í öllu Gamla testamentinu. Í gegnum aldirnar hefur bókin fengið mikið 

lof og sagði Martin Lúther (1483-1546) m.a. að Jobsbók væri stórkostlegri og háleitari 

en aðrar bækur Ritningarinnar.
11

 Bókin hefur því verið mikil áskorun fyrir hina ýmsu 

fræðimenn að rannsaka.
12

  

Jobsbók ásamt Prédikaranum og Orðskviðunum eru rit sem talin eru til flokks 

bókmennta sem nefnast spekirit og innihalda efni sem tengist réttivísi og réttlæti.
13

 

Samsetning bókarinnar og þemað sem varðar þjáningu hinna saklausu er einnig að finna 

í Jeramía og í ljóðum um hinn líðandi þjón Drottins í Deutero Jesaja (Jes 40-55).
14

 

Ritunartími Jobsbókar er talinn vera eftir herleiðinguna 538-515 f.kr. og eiga rætur í 

sögu ísraelsku þjóðarinnar.
15

  

Bókin fjallar um Job, góðan og guðhræddan mann sem bjó í Úslandi sem er 

svæði suðaustur af Dauðahafinu á mörkum hinnar arabísku eyðimerkur.
16

 Job var mjög 

auðugur maður og var höfuð og skjöldur fjölskyldu sinnar en hann óttaðist Guð og 

forðaðist það sem illt var og trúði því að þannig fengi hann blessun Guðs.
17

 Hann færði 

Guði fórnir reglulega fyrir sjálfan sig og einnig fyrir börn sín ef þau hefðu syndgað í 

huga sínum. Í 3. Mósebók 4.13 voru færðar fórnir vegna þess að fólk hafði syndgað án 

þess að gera sér grein fyrir því.  

Endurgjaldsguðfræðin sem birtist í Jobsbók er í anda deuterónómsku 

guðfræðinnar sem gengur út á að þeim sem ganga á vegi Guðs muni farnast vel en vegur 

óguðlegra endar í vegleysu, sbr. Slm 1.4-6 ,,Óguðlegum farnast á annan veg, þeir 

hrekjast sem hismi í stormi. Því hvorki standast óguðlegir fyrir dómi né syndarar í 

söfnuði réttlátra. Drottinn vakir yfir vegi réttlátra en vegur óguðlegra endar í 

vegleysu.“ Job og hans fjölskylda og vinir lifðu eftir þessu lögmáli samkvæmt hefð 

þeirra tíma.
18

  

 

                                                
11

Anderson,  Bernhard W., The living world of the Old Testament, bls. 589.  
12

Mettingar, Tryggve N.D.,  In Search of God,  bls. 175. 
13

Clines, David J.A., World Biblical Commentary, vol.17, Job 1-20,Texas: Word Books, Publisher, 1989, bls. Ix.  
14

Sama heimild, bls. Ivii. 
15

Aldursgreining bókarinnar er þó erfið og ekki samstaða um hana meðal fræðimanna. Guðfræðileg álitamál hennar 

eru enda svo sístæð að aldur bókarinnar skiptir e.t.v. ekki miklu við úrlausn þeirra. 
16

Anderson, Bernhard W., The living world of the Old Testament, bls. 590.  
17

Clines, Cavid J.A., World Biblical Commentary, bls. Ivii.  
18

Mettingar, Tryggve N.D.,  In Search of God,  bls. 179.  

Guðsmynd Jobs 

Jobsbók snýst öll um Guð og viðhorf Jobs gagnvart guðdómnum sem endurspeglast í 

hinu daglega lífi hans, breytni og þeirri samfélagsgerð sem lifað var eftir.
19

 Guðstrú 

hans er háleit og hann sýnir þekkingu og kröfur sem gerðar eru til siðgæðis í fullkomnu 

samfélagi og hefur mikla þekkingu á helgiritum Hebrea.
20

 Þegar sú guðsmynd bregst og 

Job missir allt sitt og heilsuna með í k. 1.1-2.10 verða spurningarnar um það hver Guð 

er mjög áleitnar.  

Í Jobsbók er að finna einstakling sem verður heltekinn af þjáningu sinni og 

örvæntingu í dýpstu angist mannlegs veruleika.
21

 Þegar þjáningin verður Job óbærileg 

fer hann að efast um getu Guðs til að hjálpa sér eða réttlæti hans og lýsir yfir stríði gegn 

Guði. Hann leggur fram ákæru á hendur Guði sem birtist á þrjá vegu:
22

 Í fyrsta lagi að 

Guð sé glæpamaður sem byggir á því að Job telur sig ekki hafa syndgað. Vinir hans 

telja samkvæmt endurgjaldskenningunni að Job hljóti að hafa syngað og þurfi að iðrast 

til að fá blessun en Job er alls ekki á sama máli og telur sig ekki hafa gert neitt rangt. 

Hann hins vegar álítur að endurgjaldskenningin virki ekki þar sem góðir hlutir eru ekki 

lengur endurgoldnir með góðu.
23

 Job ályktar því sem svo að Guð hafi brotið lögin og sé 

glæpamaður sem beri að svara til saka (k. 9.22-24). Job talar hér um málaferli á milli sín 

og Guðs þar sem hann telur sig fullvissan um sigur  (13.13).
24

   

Í öðrum ákærulið Jobs á hendur Guði sakar hann Guð um að vera fjarverandi í k. 

13.24 ,,Hvers vegna hylur þú auglit þitt og lítur á mig sem óvin þinn?“ og sýnir að Job 

upplifir það að Guð hefur yfirgefið hann og að hann sé svo átakanlega fjarlægur 

(23.8).
25

 Í þriðja ákærulið Jobs gegn Guði er sú ásökun lögð fram að Guð hafi skapað 

veröld án tilgangs. Þegar hið venjubundna lífsmynstur hættir að virka og hið góða hættir 

að gefa af sér gott og þegar hið illa hættir að svara með illu þá lítur Job svo á að Guð 

hafi enga reglu í heiminum sem hægt er að stóla á.
26

  

Í Mós 1.1 skapar Guð himin og jörð og lýsir reglufesti í heiminum og í v. 2 sagði 

                                                
19

Sama heimild, bls.176.  
20

Ásgeir Magnússon, Jobsbók, Reykjvaík: Ísafoldarprentsmiðja hf, 1951, bls. 22. 
21

Janzen, J.Gerald, Interpretation, Job, A Bible Commentary for Teaching and Preaching, Atlanta: John Knoz Press, 

1985,  bls. 1.  
22

Mettingar, Tryggve N.D.,  In Search of God, bls. 175. 
23

Sama heimild, bls. 181.  
24

Sama heimild, bls. 182.  
25

Sama heimild, bls. 183.  
26

Sama heimild, bls. 184.  

Guð: ,,Verði ljós“ og í v. 3 sér Guð að ljósið var gott og greindi ljósið frá myrkrinu.
27

  

Samkvæmt lögum og reglum sköpunar Guðs álítur Job að Guð hafi nú brotið sín eigin 

náttúrulögmál gagnvart sér. Samkvæmt þeirri mynd sem Job hefur nú af Guði þá er Guð 

skelfilegur og handahófskenndur harðstjóri.
28

 Þegar ákærur hins áður guðhrædda Jobs á 

hendur Guði eru skoðaðar eru ásakanirnar lýsandi fyrir þjáningar hans og leit eftir 

athygli Guðs, miskunn og réttlæti. Guð hefur sýnt að hann er réttlátur í k. 9.4, 32 og Job 

höfðar til sköpunarmáttar Guðs í k. 10.8 þar sem hendur Guðs móta manninn (Gen. 

1.7).
29

 

 

Job og vinirnir 

Meginefni ljóðanna í Jobsbók er samtal Jobs og vina hans og byggist stuðningur þeirra á 

því að fá Job til að iðrast.
30

 Vinirnir þrír, Elífas, Sófar og Bildad, lifa samkvæmt þeirri 

guðfræði að veröldin sé vel skipulögð þar sem er ekkert pláss er fyrir óreiðu.  Þeir reyna 

að hughreysta Job og eru með ræður sem hverri um sig er svarað af Job, fyrst í kafla 4-

14 og svo í k. 15-21 og k. 22-31. Eftir málefni Jobs og umkvörtun 31.35 ,,Ó, að einhver 

hlustaði á mig. Hér er undirskrift mín, Hinn almáttki svari mér,“ birtist fjórði vinurinn, 

Elíhu, óvænt í k. 32-37 og tekur einnig til máls.
31

  

Guð vinanna er hinn hæsti dómari (k. 5.8-16) og í einni ræðunni talar Sófar um 

ómælanlega visku Guðs (k. 11.5-12).
32

 Þeir segja við Job: Þú varst ekki svona áður. 

Elífas segir í k.4: ,,Þú hefur leiðbeint mörgum, magnþrota hendur hefur þú styrkt“ v.3, 

og meinar að Job eigi þetta ekki skilið en ber einnig vott um kaldhæðni. Síðan heldur 

Elífas áfram: ,,Orð þín reistu á fætur þann sem hrasaði“ v. 4a. Því næst ásakandi ,,Nú 

hendir það þig og þú missir móðinn“ v. 5a, ,,Áttu ekki athvarf í guðhræðslunni, er 

flekklaus vegur þinn ekki von þín?“ v. 6 sem sýnir að vinirnir telja Job ábyrgan fyrir því 

sem hann er að ganga í gegnum og efast um sakleysi hans.
33

 ,,Hugleiddu hvort 

saklausum hafi verið grandað, hvar réttlátum hafi verið eytt“ v. 7 og vísar hér í hvort að 

Job hafi jafnvel notfært sér hina veikburða og fátæku.
34

 Bildad stendur fast á 

endurgjaldskenningunni þar sem hann trúir því að Guð víki ekki frá hinum réttláta og 

                                                
27

Sama heimild, bls. 184.  
28

Sama heimild, bls. 185.  
2929

Janzen, J.Gerald, Interpretation, Job, A Bible Commentary for Teaching and Preaching,  bls. 89. 
30

Mettingar, Tryggve N.D.,  In Search of God, bls. 178. 
31

Sama heimild, bls. 177. 
32

Sama heimild, bls. 180. 
33

Girard, René, Job, the Victim of his People, California: Stanford University Press, 1987, bls.10. 
34

Sama heimild, bls. 10.  



6 
 

segir í Job 8.3 ,,Hallar Guð réttinum eða hallar Hinn almáttki réttlætinu.“ Síðan efast 

Bildad um trúfesti barna Jobs í v. 4 og segir: ,,Hafa börn þín syndgað gegn honum 

ofurseldi hann þau eigin misgjörðum.“ Bildad þykir víst að Job hafi syndgað í v. 5 og 

segir: ,,Hafir þú sjálfur gert það skaltu leita Guðs og biðja Hinn almáttka miskunnar.“ 

Þá lýsir Bildad yfir sekt Jobs og að hann skuli yðrast til að fá fulla heilsu á ný í v. 6  og 

segir: ,,Sértu hreinn og beinn mun hann vakna til að sinna þér og endurreisa bústað 

þinn eins og þú verðskuldar.“
35

  

Job telur orð vina sinna gagnslaus og lélega greiningu á sjúkdómi sínum. Job 

viðurkennir að hann hafi syndgað eins og aðrir en heldur því fram að refsing Guðs sé 

ekki réttlát (k. 14.1-6). Hann sakar Guð um að birtast sem óvinur í stað þess að bera 

umhyggju fyrir mannlegri veru. Job óskar þess að Guð láta sig í friði þannig að andleg 

kvöl hans taki enda.
36

 Job lítur ekki á líf sitt með augum vina sinna heldur sem óflekkað 

líf samkvæmt mælikvarða og réttarfari síns tíma og er það vörn hans (k. 29.21). 

Lokasvar hans og krafa var því: ,,Látið almættið svara mér!“  

Þegar ræðunum er lokið gerist hið óvænta, Guð sem er í leynum svarar Job  

tvisvar í k. 38.1, og k. 40.6. Í hverri ræðu fyrir sig tekst hann á við viðfangsefnið sem í 

fyrstu virðist ekkert snúast um deiluefni Jobs og vinanna úr viðræðu köflunum.
37

 Guð 

lætur Job skilja að hann muni vera sá sem situr fyrir svörum Job 38.2-3.
38

 

 

Job og þjáningin 

Margir fræðimenn telja að í Jobsbók sé verið að útskýra vandamálið varðandi 

þjáninguna og að hún sé refsing Guðs yfir syndaranum, sem er jafnframt viðhorf vina 

Jobs. Það getur einnig átt við  uppeldisfræðilega refsingu Guðs á mönnunum líkt og 

Elífas telur og próf Guðs um tilgang réttlátra. Umfram allt hefur fræðimönnum verið 

umhugað um hlutverk Guðs í tengslum við mannlega þjáningu.  

Hvernig er hægt að samræma þjáningu hins réttláta af réttlátum og góðum 

Guði?
39 Í 73. Davíðssálmi, sem er náskyldur Jobsbók, er spurningunni varpað fram  um 

þjáningu góðs fólks og velgengni hinna vondu.
40

 Job grætur örlög sín og þann Guð sem 

er ábyrgur fyrir eymd hans og sakar Guð um að birtast sem óheillvænlegur óvinur í stað 

                                                
35

Mettingar, Tryggve N.D.,  In Search of God, bls. 178. 
36

Anderson, Bernhard W., The living world of the Old Testament, bls. 596. 
37

Mettingar, Tryggve N.D,  In Search of God, bls.  177. 
38

Anderson, Bernhard W., The living world of the Old Testament, bls. 597. 
39

Mettingar, Tryggve N.D.,  In Search of God, bls. 178. 
40

Limburg, James, Psalms, Louisville: Westminster John Knox Press, 2000, bls. 245. 

þess að bera umhyggju fyrir dauðlegri veru.
41

 Í k. 9.18-19 sest beiskjan að þegar kvölin 

tekur völdin ,,Hann lætur mig ekki ná andanum en mettar mig beiskju“ og í v.18 lýsir 

Job því að enginn geti sigrað hinn máttuga: ,,Sé um kraft að ræða er mátturinn hans, sé 

um rétt að ræða hver vill þá stefna honum?“
42

 Í k. 16.7 lýsir Job því hve þjáningin 

reynir á þannig að hann er úrvinda af þreytu ,,Já, nú hefur hann þreytt mig. Þú eyddir 

öllu sem vitnaði gegn mér, þrengdir að mér“ og með neikvæðni sjúkdómsins sem ætlar 

að nýsta hann inn að beini talar Job um ótrúlega grimmd himnavaldsins gegn sér í v. 9 

,,Heift hans reif mig og ofsótti, gnísti tönnum gegn mér. Fjandmenn mínir hvesstu á mig 

augun.“ 
43

  

Í bók Harolds Kushner ,,Hvers vegna ég?“ er fjallað um þjáninguna og er komið 

inn á þau form þjáningarinnar sem Job endurspeglar. Job sem áður hafði reynt að hugga 

þjáða með svipuðum röksemdum og vinir hans, liggur nú sjálfur kvalinn og sér hve orð 

hans hafa verið innantóm.
44

 Lúther líkt og Job leitaði að náðugum Guði en fann aðeins 

kröfuharðan dómara en að lokum segir hann að Guð hafi miskunnað sér.
45

 Manneskjan 

er reiðubúin til að taka á sig ótal margt þar sem engin svör eru til. Hægt er að sjá 

margvísleg áföll í mannlífinu og mörg viðhorf eru uppi. Hjá Job er það niðurstaða eftir 

óskilgreindri leið. Fólk gengur í gegnum ótal margt en fær síðan til baka með ólíkum 

hætti. Job finnst hann vera sæskrímsli sem er óvinur Guðs og þarf vörð yfir sér í 7. 11-

12.
46

 Það er eins og þessar þjáningar séu einfaldlega huldar leyndardómi og hafi ekki 

gerst. Allt það sem Guð gerir er að afneita Job um réttlæti og tilgang hinna dökku mála 

og afskiptaleysi réttlætisins í þögulli fjarveru. 
47

 

 

Satan sem ákærandi 

Sögumaður Jobsbókar segir sögu af manninum Job sem var þekktur fyrir trúrækni og 

blessaður með hagsæld sem fylgdi réttlæti hans. Einlægni Jobs lá undir grun af einum af 

hinum himnesku ráðgjöfum, Satan.  

Orðið Satan á hebreska orðið שָטָן þýðir ,,óvinur.”
48

 Satan var ekki fulltrúi 

                                                
41

Anderson, Bernhard W., The living world of the Old Testament, bls. 595. 
42

Sama heimild, bls. 595.  
43

Sama heimild, bls. 595.  
44

Kushner, Harold S.,  Hvers vegna ég?, bls. 32. 
45

Sigurjón Árni Eyjólfsson, Guðfræði Mareins Lúthers, í ljósi túlkunar hans á Jóhannesarguðspjalli 1535-1540, 

Reykjavík: Hið Íslenska Bókmenntafélag, 2000, bls. 383. 
46

Anderson, Bernhard W., The living world of the Old Testament, bls. 597. 
47

Janzen J. Gerald, Job, Interpretation, A Bible Commentary for teaching and Preaching, bls. 225. 
48

Anderson, Bernhard W., The living world of the Old Testament, bls. 589. 

erkióvinar Guðs líkt og gyðingar og kristnir hugsuðu síðar þegar nafnið Satan varð til, 

heldur sem engill í góðri stöðu í hinu himneska ráði. Í Sak 3.1 kemur fram að hann sé sá 

sem sérhæfir sig í að rannsaka málefni á jörðu 3.1 ,,Hann stóð frammi fyrir engli 

Drottins en á hægri hönd honum Satan til að flytja kæru sína gegn honum.“  Þegar 

Drottinn hrósaði sér við ráðið í himnaríki fyrir þjón sinn Job þá var Satan saksóknari og 

engill sem grunaði að þjónusta Jobs væri drifin áfram af eigin hagsmunum. Hann spurði 

því: Hræðist Job Guð ekkert? Hann veðjar síðan við Drottinn að ef fjölskylda Jobs og 

auður verði af honum tekinn þá yrði trú hans að engu.
49

  

Eins og kemur fram í sögunni dró þessi missir ekki úr trú Jobs heldur tók hann 

áföllum af æðruleysi og þolinmæði. ,,Drottinn gaf og Drottinn tók blessað sé nafn 

Drottins.“ Satan lagði þá til að önnur prófraun yrði sett á Job og varð svo úr en Job varð 

þá alsettur sárum frá höfði til fóta þannig að hann gat ekki setið. Hann hunsaði ráð konu 

sinnar að formæla Guði og deyja og neitaði að syndga með vörum sínum og blóta 

Guði.
50

  

 

Job og tengsl við Davíðssálm 73 

Sálmur 73 fjallar um svipuð atriði og koma fram í bók Harald Kushner “When bad 

things happen to good pepole“ eða ,,Þegar góðir hlutir gerast fyrir illt fólk.“ Sálmurinn 

fjallar um það af hverju hinir slæmu blómstra v. 3.
51

  

Sálmur 73 er fyrstur í 3. bók Saltarans og endurspeglar stærsta vandamálið er 

varðar Jobsbók.
52

 Sálmurinn lýsir áhyggjum á dýpstu rótum mannlegrar tilveru, þekkt 

sem mannlegt hjarta. Sálmurinn byrjar á trúarjátningu í v.1. Því næst lýsir 

ljóðmælandinn því hvernig hann var kominn að því að missa trúna í v. 2-16 og endar á 

því hvernig hann endurheimti trúna í v. 17-28.
53

 Í versi 3 tekur vandamálið á sig fasta 

mynd: Af hverju blómstra hinir illu?“ og er sama spurning sett fram í Job 21 en vinir 

Jobs tjá þetta viðhorf í k. 4.4-11 og í k. 20.4-29. Í v. 13 fer sálmaskáldið niður á lægsta 

stig tilfinninga sinna ,,Til einskis hef ég haldið hjarta mínu hreinu og þvegið hendur 

mínar í sakleysi“ sem er endurspeglun á líðan Jobs. Í versi 18 talar sálmaskáldið við 

Guð í staðinn fyrir að tala um Guð. Hjálpræðissvarið kemur svo óvænt í lokin þar sem 

                                                
49

Sama heimild, bls. 589. 
50

Sama heimild, bls. 589. 
51

Limburg, James,  Psalms, bls. 245.  
52

Sama heimild, bls. 246.  
53

Mettingar, Tryggve N.D,  In Search of God, bls.  178. 

sálmaskáldið breytir um viðhorf og sýnir að um bænheyrslu hefur verið að ræða og 

gefur Guði þakkir.
54

 

 

Ræða Guðs úr stormviðrinu 

Það hefur verið talað um Guð vinanna og Guð Jobs.  Skyndilega talar hinn heilagi Guð 

úr storminum sem blæs utan úr eyðimörkinni og bæði Job og vinir hans verða hljóðir.
55

  

Hugtakið hinn ,,heilagi“ á hebresku קָדוֹש (qados) vísar til hins frelsandi eins og 

kemur fram í Jesaja 6.3 og k. 40.3.
56

 Það að Job fái slíka áheyrn sýnir hve áskorun hans 

er öflug að sjálfur Guð almáttugur kemur til jarðarinnar til að svara honum.
57

 Það eru lík 

dæmi í Gamla Testamentinu þar sem Guð kemur skyndilega með miklum gný. Í Jesaja 

19.1a má sjá dæmi um svipaða texta ,,Sjá, Drottinn ríður á hraðfara skýi“ og í Jesaja 

64.1 ,,Ó, að þú sviptir himninum sundur og stígur niður.“ Þessi tjáning Guðs sem hefur 

verið í leynum sýnir hinn nálæga Guð sem opinberar sig þegar um sérstakar aðstæður er 

að ræða.
58

 En hvað þýðir það að Guð talar úr storminum? Orðið ,,stormur“ á hebresku 

  .merkir meiriháttar opinberun vegna nálægðar Guðs (saar) סַעַר

Allir svipaðir textar er varða nálægð Guðs hafa það sameiginlegt að þeir vísa til 

konunglegrar opinberunar og nærveru Guðs sem er í leynum og birtist á þann hátt að 

ekki er hægt að efast.
59

 Hliðstætt dæmi er úr 2. Móse 3 þegar Guð birtist Móse í 

eldrunnanum á fjallinu Hóreb og varðar köllun Móse með það markmið Guðs að leiða 

Hebreana úr áþján í Egyptalandi.
60

 Jobsbók tekst á við hinn nálæga Guð sem er skapari 

og talar einnig fyrir réttlæti í sérstökum kringumstæðum.
61

 Það að Guð opinberar sig á 

þennan hátt sýnir að Job er undir mikilli náð Guðs, er með hreint hjarta og er réttlátur.
62

 

Guð mælir til Job í tveimur ræðum sem báðar hefjast á sömu orðum í k. 38.1 og  k. 40.6  

 

                                                
54

Limburg, James, Psalms, bls. 247.  
55

Kushner, Harold S.,  Hvers vegna ég?  bls. 33. 
56

Biblían, 2007, Jesaja 6.3: Þeir kölluðu hver til annars og sögðu: ,,Heilagur, heilagur , heilagur er Drottinn 

allsherjar, öll jörðin er full af hans dýrð.“ k. 40.3: ,,Greiðið Drottni veg um eyðimörkina, ryðjið Guði vorum beina 

braut í auðninni .“ 
57

Kushner, Harold S.,  Hvers vegna ég? bls. 33. 
58

Mettingar, Tryggve N.D.,  In Search of God, bls. 185. 
59

Sama heimild, bls. 186. 
60

Biblían, 2007, 2. Móse 2: ,,Þá birtist honum engill Guðs í eldsloga sem stóð upp af þyrnirunna“, v. 5: ,,Ég er Guð 

föður þíns, Guð Abrahams, Guð Ísaks og Guð Jakobs“, v. 7: Þá sagði Drottinn: ,,Ég hef séð eymd þjóðar minnar í 

Egyptalandi og heyrt kvein hennar undan þeim sem þrælka hana. Já, ég þekki þjáningu hennar,  v. 8: Ég er kominn 

niður til að bjarga henni úr greipum Egypta og leiða hana úr þessu landi, til lands sem flýtur í mjólk og hunangi.“ 
61

Mettingar, Tryggve N.D., In Search of God, bls. 186. 
62

Reichert, Victor E., Job, Hebrew text & English Translation with an Introduction and Commentary, New York: 

The Soncino Press LTD., 1985, bls. 196. 

אִיּוֹב, מנהסערה )מִן הַסְעָרָה(;    -יהְוָה אֶת-א  וַיּעַַן

ֹּאמַר  .וַיּ
1 Þá svaraði Drottinn Job úr storminum og 

sagði: 

דָעַת-בְלִי    --ב  מִי זהֶ, מַחְשִׁיךְ עֵצָה בְמִלִין .     2 Hver er sá sem hylur ráðsályktunina myrkri 

með innihaldslausum orðavaðli? 

נאָ כְגֶבֶר חֲלָצֶיךָ;   וְאֶשְׁאָלְךָ, וְהוֹדִיעֵניִ-ג  אֱזרָ . 3 Gyrtu lendar þínar eins og manni sæmir, nú 

ætla ég að spyrja þig en þú skalt svara. 

ֹּה הָייִתָ, בְיסְָדִי ידַָעְתָ בִינהָ-אָרֶץ;  הַגֵד, אִם-ד  אֵיפ . 4 Hvar varstu þegar ég grundvallaði jörðina? 

Segðu það ef þú veist það og skylur. 
 
 

Vers 4 tengist sköpunarstefinu en sögnin ,,skapa“ á hebresku בָרָא (bara) er með áherslu 

á alla sköpun Guðs og stendur alltaf með Guð sem frumlag. Obinberun Guðs á þennan 

sérstaka hátt boðar betri tíma og er það er skaparinn sjálfur sem þetta boðar.
63

 Það er 

samt torskilið hvað hann ræðir í rauninni við Job því hann hvorki rekur syndir Jobs né 

greinir fyrir ástæðum þjáninga hans. Hann segir frekar við Job ,,Hvað veist þú um, 

hvernig stjórna á veröldinni?“
64

 Guð byrjar nefninlega á því að tala um arkitektúr 

sköpunarinnar og náttúrulögmálin þar sem er bæði regla og tilgangur á móti ásökunum 

Jobs um óreiðu ,,Þekkir þú lög himinsins, ákveður þú  vald hans á jörðinni?“ (k. 

38.33).
65

 Guð vekur upp spurningar sem Job getur ekki svarað en hann taldi sig vita 

mikið meira. Job er þaggaður niður með kröftugum ræðum Guðs og viðurkennir að 

hann hafi ekkert með það að gera að þrátta við Guð (k. 40.1-3).
66

  

Þessar guðlegu ræður segja okkur af Guði í hvirfilvindinum og hvernig þær 

þjóna þeim tilgangi að svara Job við ásökunum hans. Spurningin er aðeins, hvaða svar? 

Það svar sem Guð gefur Job er ekki einföld skýring á leyndardómum tilverunnar og það 

er engin augljós lausn á vandamáli Jobs.
67

  

Í fyrstu ræðu Guðs er verið að svara kröfu Jobs um að veröldin hafi engan 

tilgang þar sem Job óbeint lýsti tilhögun Guðs og sköpun sem myrkri. Því spyr Guð í 

kafla 38.2 ,,Hver er sá sem hylur ráðsályktunina myrkri með innihaldslausum 

orðavaðli?“ Job fannst hann tilheyra hinni óreglusömu óreiðu í þunglyndi sínu frekar en 

                                                
63Mettingar, Tryggve N.D., In Search of God, bls. 185. 
64Kushner, Harold S., Hvers vegna ég?,  bls. 33. 
65Mettingar, Tryggve N.D, In Search of God, bls. 190. 
66Anderson,  Bernhard W., The living world of the Old Testament, bls. 600. 
67Mettingar, Tryggve N.D, In Search of God, bls. 189. 

að tilheyra Guðs sköpun (k. 3).
68

  Hann efast um Guð og segir af líðan sinni í kafla 3.4 

,,Sá dagur verði að myrkri, Guð á hæðum spyrji ekki eftir honum, engin birta ljómi yfir 

honum.“
69

 Síðan eftir hina kröftugu ræðu Guðs játar Job að hann sé óverðugur í k. 40. 4: 

 

הֵן קַלֹּתִי, מָה אֲשִׁיבֶךָ; ידִָי, שַמְתִי   ד

פִי-לְמוֹ .  

4  ,,Nei, ég er léttvægur, hverju get ég svarað þér?  

      Ég legg hönd mér á munn“     

  

Job gerir sér grein fyrir því að hann er á mörkum hinnar mannlegu tilveru fyrir augliti 

hins almáttuga Guðs. Job bætir við játningu sína í k. 40.5 ,,Einu sinni hef ég talað og 

svara ekki, tvisvar og endurtek það ekki“.
70

  

Guð segir frá því hvernig hann eitt sinn lagði undirstöður jarðarinnar k. 38.4 og 

hefur varðveitt bæði snjó og hagl í forðabúr k. 38.22.
71

 Sá Guð sem virðist vera 

áhugalaus vegna þjáninga einstaklinga talar um hinar ýmsu dýrategundir, hindina v. 1, 

villinautið v. 9 og strútshænuna v. 13, hestinn v. 19 og fálkann v. 26.
72

 Í kafla 40 lýsir 

Guð enn öflugri dýrum, flóðhestinum v. 15 og krókódílnum v. 25 sem skrímslum.
73

 

Kafli 38.8 er mikilvægastur af hinum guðlegu ræðum þar sem orðasambandið: ,,Guð 

dregur úr vatnsflaumnum” sýnir að Guð hefur stjórn á óreiðunni í heiminum: 

 

גִיחוֹ, מֵרֶחֶם יצֵֵאוַיּסֶָךְ בִדְלָתַיםִ יםָ;    בְ   ח . 8    ,,Hver byrgði hafið inni með hliðum þegar það    

                                                                  braust fram úr móðurlífi“ 

 

Þarna er vísað í Gen 1.9 en jafnframt vísar móðurlífið til sköpunarinnar og er þarna 

kvenlegt yfirbragð sem sést svo víða í Gamla testamentinu.
74

  

Á meðal hinna fornu nágranna Ísraels sjáum við oft guðlegan bardaga í krafti 

óreiðu líkt og hafið sem þarf að beisla. Í Gamla testamentinu og sálmunum eru til slík 

tákn sem leika megin hlutverk í andstæðum Guðs Slm 74.16 ,,Þinn er dagurinn og þín 

                                                
68Mettingar, Tryggve N.D,  In Search of God, bls. 188. 
69Mettingar, Tryggve N.D,  In Search of God, bls. 188. 
70

Mettingar, Tryggve N.D.,  In Search of God, bls. 185. 

Sama heimild, bls. 176. 
72

Biblían 2007, Job 39.1b ,, Fylgistu með fæðingarhríðum hinda?, Telurðu  mánuðina sem þær ganga með og veistu 

strútshænunnar er skoplegt“, v. 16: ,,Hún beitir unga sína hörðu eins og hún ætti þá ekki“, v. 19: Gafstu hestinum afl, 

73

er nóttin, þú gerðir ljós og sól.“
75

 Hafið í Job 38.11 er tákn fyrir mátt sem er 

fjandsamlegur Guði en andstæðurnar skapa ljós og sól (k. 38.8) ,,Hver byrgði hafið inni 

með hliðum, og setti hindranir á vötnin.“ Hér er sköpunin ekki í óreiðu líkt og kemur 

fram í Jesaja 45.18 heldur hefur Guð sett takmarkanir á óreiðuna.
76

 Líkja má slíkri stöðu 

við Job þar sem hindranirnar eru hinar gríðarlegu þjáningar og afstaðan gagnvart Guði 

sem er í formi endurgjaldskenningar. Sú afstaða verður sem veggur þegar þjáningin 

ryður sér braut og það er ekki fyrr en síðar sem kemur í ljós hver Guð er og hver 

fyriráætlun hans er sem opinberast Job.
77

 Þjáningin, þ.e. syndin, er síðan beisluð þannig 

að hún skaði ekki framar. En einmitt vegna þeirrar miklu útrásar á þjáningunni, brýst 

ljósið fram með opinberun og hjálpræði sem verður til bjargar. 

Á mörgum stöðum í Gamla testamentinu er útskýrt hvernig Guð hefur byggt 

helgiathafnir inn í sköpunarverkið og er mannleg synd kynnt sem árás á viðkvæmt kerfi 

sköpunarinnar.
78

 Hliðin og sjórinn í k. 38.11 geta bæði þýtt að framrás vatnsins sé 

takmörkuð af Guði til þess að vernda sköpunina en getur einnig þýtt lög sem eru hönnuð 

til að setja bönd á hreyfingu á hinn himneska líkama.
79

 Guð skilur ekki manneskjur eftir 

einar og hjálparlausar í óreiðu í mætti myrkurs og vatna heldur mun hin bjarta von halda 

áfram að ýta burtu myrkrinu sem er hin sýnilega blessun Guðs sem allt vex og dafnar 

hjá.
80

  

Job lagði mikið kapp á það að mæta Guði og sanna sakleysi sitt og hafði verið 

kvalinn því honum fannst Guð fela andlit sitt Job 31.37 ,,Ég mundi gera honum grein 

fyrir hverju spori mínu og ganga fram fyrir hann sem höfðingi.“
81

 Með vaxandi 

skilningi sér hann hve hár veggur er á milli skaparans og sköpunar og hve ótrúleg 

flónska var að ætla sér að kanna hyldýpið k. 9.32 ,,Guð er ekki maður eins og ég, að ég 

geti svarað honum og við mæst fyrir rétti.“
82

 Hann gerir sér grein fyrir því hve viska 

Guðs er algerlega fyrir utan mannlega þekkingu því Guð er hinn heilagi og almáttugi. 

Hér á jörðinni er manneskjunni haldið undir afli syndarinnar sem temur mannlega 

náttúru og dauðann. Job vonaði að dag einn myndi hinn hái veggur verða brúaður og 

hindranir á hina guðlegu gæsku og guðlegan mátt verða yfirstíganlegar.
83

 

 

Hinir lagalegu þræðir 

Hinir lagalegu þræðir sem eru gegnum gangandi í bókinni eru mjög sannfærandi þannig 

að hinar guðlegu ræður eiga í raun sinn upprunalegan stað þegar á heildina er litið. Í 

raun gefa þeir svarið á ráðgátu bókarinnar sem er fyriráætlun Guðs við að bregðast við 

áskökunum Jobs.
84

 Hin lagalega framsetning kemur fram á milli Job og Guðs sem er 

einkennandi fyrir sambandið á milli þeirra. Job segist ætla að stefna Guði fyrir réttinum 

í Job 13.15 ,,Hann sviptir mig lífi, ég vænti einskis, vil aðeins réttlæta breytni mína 

frammi fyrir honum.“ Þetta kemur einnig fram í v. 3 ,,En ég ætla að tala við Hinn 

almáttka, ég ætla að verja mál mitt frammi fyrir Guði“ og einnig í v. 18 ,,Nú læt ég mál 

mitt fyrir, ég veit að ég hef á réttu að standa.” og að lokum í v. 22 ,,kallaðu mig fyrir og 

ég mun svara en ef ég tala svara þú.”
85

  Þarna eru réttarfars textar og minna á sækjanda 

og verjanda. 

 Job fannst að grundvallar stoðir sem hann byggði líf sitt á hefðu brugðist og 

sakar Guð um að vera glæpamaður í Job 9.28 ,,Falli land guðlausum í greipar byrgir 

hann augu dómaranna. Ef ekki hann, hver þá?“
86

 Guð spyr Job: ,,Ætlar þú að dæma 

mig?“ Job hafði viðurkennt að Guð skapaði heiminn en hélt því fram að Guð hefði 

skapað heim án reglu eða tilgangs og Guð svarar í Job 40:8 ,,Ætlarðu að hafa dóm minn 

að engu, dæma mig sekan svo að þú verðir réttlættur?“ Þetta sýnir að Guð er að verja 

sig gangnvart ásökunum Jobs í þessum tveimur ræðum.
87

 Guð heldur áfram að tala úr 

hvirfilvindinum þrumandi ræðu um náttúruöflin og hin ógnandi dýr veraldar og er með 

sterkt myndmál og tákn í líki dýra. En hvað tákna dýrin?  

Í Postulasögunni segir frá Páli sem var talinn óhreinn og ekki kristinn en fær 

vitrun. Í framhaldi af því segir frá Pétri í Post.10 sem fékk vitrun í formi dýra. Hann sá 

himnana opnast og hlut koma niður líkan dúk og voru alls kyns dýr jarðar þar saman 

komin. Í þessari táknmynd voru þau skilaboð Guðs að enginn ætti að kallast vanheilagur 

eða hunsaður vegna trúarhefðar og þarna brotin niður sú hefð sem áður var talin sú rétta. 

Gyðingum var bannað að eiga samneyti við annarra þjóða menn þannig að þetta var 

stórt skref. Síðar kemur í ljós að allir eiga að kristnast, ekki einungis gyðingar, Hebrear 

og lærisveinar, heldur heiðingjar og óhreinir. Job stóð frammi fyrir svipaðri áskorun að 

sú trúarlega hefð sem hann lifði í stóðst ekki og frammi fyrir Guði sem talaði úr 

stormviðrinu þá opinberast sú vissa með honum. Í nærveru hins almáttuga Guðs gerir 

Job sér loks grein fyrir stöðu mála og dregur ákæru sína til baka.  

 

Hjálpræðið  ישְׁוּעָה  

Í lok hinna tveggja ræða Guðs gerist hið óvænta að Job telur Guð hafa svarað sér og fær 

hjálpræðissvar í 42:1-2:  

 

ֹּאמַר-וַיּעַַן אִיּוֹב אֶת    א יהְוָה; וַיּ . 1 Job svaraði Drottni og sagði: 

ֹּל תוּכָל;    וְלֹא-ידעת )ידַָעְתִי(, כִי  ב צֵר מִמְךָ מְזמִָהיבִָ -כ . 2 Nú skil ég að þú getur allt, ekkert, sem þú 

vilt, er þér um megn. 

דָעַת-בְלִי    --מִי זהֶ, מַעְלִים עֵצָה  ג : 
 .לָכֵן הִגַדְתִי, וְלֹא אָבִין;    נפְִלָאוֹת מִמֶניִ, וְלֹא אֵדָע

3 Hver myrkvar ráðsályktunina án þekkingar? 

Ég hef talað af skilningsleysi um undursamleg 

kraftaverk. 

ֹּכִי אֲדַבֵר;    אֶשְׁאָלְךָ, וְהוֹדִיעֵניִ-שְׁמַע  ד נאָ, וְאָנ . 4 Hlustaðu, nú ætla ég að tala, ég ætla að 

spyrja, þú skalt svara. 

ֹּזןֶ שְׁמַעְתִיךָ;    וְעַתָה, עֵיניִ רָאָתְך-לְשֵׁמַע  ה א    . 5 Ég þekkti þig af afspurn en auga mitt hefur 

litið þig. 

עָפָר וָאֵפֶר-עַל    --כֵן, אֶמְאַס וְנחִַמְתִי-עַל  ו . 6 Þess vegna tek ég orð mín aftur og iðrast í 

dufti og ösku.
88

 

 

Job kastar sér auðmjúkur og iðrandi frammi fyrir Guði í k. 42.3. Þegar Job játar syndir 

sínar fyrir Guði hefst nýtt samband við hinn lifandi Guð en ekki lengur Guð 

trúarhefðarinnar.
89

 Þá á sér stað hin mikilfenglega opinberun í k .42.5 ,,Augu mín hafa 

litið þig,“ og Job lætur öll vopn niður falla og öll mótstaða hverfur. Þegar Job hafði 

hlustað á hinar þrumandi ræður Guðs úr storminum virtist hann skilja allt. Eftir hinn 

mikla brotsjó og baráttu við náttúruöflin innra með sér gerir Job sér loks ljóst að hann er 

einskis megnugur. Hann áttar sig á því að sú lífsbarátta sem hann hefur háð er barátta 

við hann sjálfan. Í lokin gefst hann upp á glímunni og uppgötvar hinn mikla mátt Guðs 

og sköpun hans allt í kring og leggur allt sitt traust á Guð. Eftir langt veikindastríð og 

áföll, þegar hann hefur háð harðri baráttu við sjálfan sig og aðra, við endamörkin þegar 

allt virðist tapað og traustið á Guði einum stendur eftir þá tekur Guð við og opinberar 

sig honum.  

Þegar kemur að loka versum 42. kafla bókarinnar logar reiði Guðs til Elífas og 

báðum vinum Job fyrir að hafa ekki sagt satt um Guð líkt og ,,Job þjónn minn.“ segir 

hann. Guð fer fram á að vinirnir færi brennifórnir og að Job biðji fyrir vinum sínum 

þannig að þeir hljóti blessun. Guð snéri síðan við högum Jobs og gaf honum tvöfalt á 

við það sem hann hafði áður átt. Að lokum segir að Drottinn blessaði Job og fjölskyldu 

hans en Job náði 140 ára aldri og var saddur lífdaga.
90

 

 

Himnesk hirð 

Talað er um hina himnesku hirð víða í Gamla testamentinu og má segja að Job hafi 

endurheimt allt sitt og meira til eftir opinberunina. Hægt er að segja að Job hafi fengið 

endurlausn líkt og Jesús á krossinum þegar hann segir í Lúkasi 23.46 ,,Faðir, í þínar 

hendur fel ég anda minn! “ 

Í Jesaja 57.14-21 er hvatning um að undirbúa veginn fyrir fólkið í framtíðinni og 

er í tengslum við k. 40.1-4.
91

 Hér er huggun Ísraels byggð á náð hins heilaga Guðs, sem 

er bæði hátt upp hafinn í himneska tign og sem frelsari í mannkynssögunni.
92

 

Þegar Job sér Guð og segir í kafla 42.5-6 ,,Ég þekkti þig af afspurn en nú hefur 

auga mitt litið þig. Þess vegna tek ég orð mín aftur og iðrast í dufti og ösku.“ þá 

viðurkennir hann hið fjarræna samband sem hann átti áður við Guð trúarhefðarinnar. 

Svar Job hefur afgerandi þýðingu fyrir alla Jobsbók og virðist allt ferlið í bókinni þar 

sem Job gerir sér grein fyrir óvæntri tilvist, sem passar síðan inn í allt ferlið á undan. Þar 

sést að Jobsbók er þýðingarmikil heild frá upphafi til enda.
93

 Sambandið að lokum ver 

tilveru Jobs og sannfæringin um að í þjáningunni er Guð með honum í nauðum eins og 

segir í slm 31.15 ,,En ég treysti þér, Drottinn, og segi: ,,Þú ert Guð minn.“  Sú 

sannfæring og traust að allt verki til góðs í Guði þeim sem elska hann og eru kallaðir 

vegna tilgangs (Róm 8.28) opinberast hinn heilagi Guð fyrir Job.
94

  

Job varð hræddur í storminum líkt og Páll sem umbreytist í Post. 9.3-5.
95

  Þegar 

staðið er frammi fyrir hinum heilaga þá finnur Job bæði fyrir smæð sinni en samt 

lotningu yfir að vera valinn. Það er eins og að vera partur af hinu æðra sem skiptir 

sköpun þegar kallið kemur.  

 

Lausnarinn  

Job vonast eftir hjálpinni, að lausnarinn, á hebresku sögninni גָאַל (gaal), nái út fyrir gröf 

og dauða. Hebreska orðið גָאַל (gaal) á rætur í fjölskylduréttinum, til að mynda í 

Rutarbók.
96

  Job telur sig vera í vonlausri stöðu og byggir sér upp von um að forsjónin, 

þessi leit mannsins að merkingu í lífinu og hamingju, sé í sjónmáli. Job var vanur að lifa 

eftir vissum siðum og venjum sem brugðust síðan þegar hann veiktist og missti allt. Að 

leita út fyrir hið mannlega svið til hinstu marka hins veraldlega, til að ná í styrk þegar 

allt annað bregst, er leitin til þess sem er máttugra og megnar allt. 

Það er athyglisvert að Job talar um himnesk vitni sem myndu tala fyrir hann eftir 

dauða hans (k. 16.18-21). Job segir að lausnari sinn muni verja mál hans og endurvekja 

hann til heilbrigðs lífs í k. 19.25-27 en hann hafnar samt því að vandamál hans yrðu 

leyst eftir dauðann.
97

 Dauðinn var honum erfitt málefni og gaf ekki fullnægjandi svar 

um ráðgátu lífsins k. 14.14 ,,Þegar marðurinn deyr, lifnar hann þá aftur? Þá héldi ég út 

alla daga herþjónustunnar uns sá kæmi sem leysti mig af,“
98

 Vitringar Ísraels voru 

gagnteknir af leyndardómnum varðandi sköpun Guðs og endamörk mannlegrar 

hugsunar k. 26.14 ,, Þetta eru ystu mörk verka hans, það sem vér heyrum um hann er 

hvískur en hver fær skilið þrumu máttar hans?,“
99

 Hið mikilvæga svar um það sem 

liggur á bak við ráðgátuna um tilgang lífsins og það sem koma mun eftir dauðann virðist 

árangurslaust en í lokakafla Jobsbókar fær hann svarið. 

Í hinum magnaða hymna í  k. 28 er fjallað um spekina sem áætlun veraldarinnar 

sem er falin frá mannfólkinu ,,Hún er hulin augum allra sem lifa,“
100

 Þegar Job þurfti að 

biðja fyrir vinum sínum vegna óréttlátra orða þeirra gagnvart Guði í k. 42.8 komu allir 

bræður Jobs og systur (v. 13) og hann eignast 7 syni og 3 dætur og skiptir með þeim arfi 

jafnt. Getur verið að hin himneska hirð hafi birst Job þegar hann endurheimti allt aftur 

og meira til? Hefur sá sem ritaði Jobsbók verið líkt og spámennirnir sem sáu yfir 

landamæri lífs og dauða, inn í framtíðina. Í Job 42.10 ,,Drottin snéri við högum Jobs því 

að hann hafði beðið fyrir vinum sínum,“ er það svo að með fyrirgefningunni þá öðlumst 

við endurnýjun í formi krafts og blessunar? ,,Drottin gaf Job tvöfalt það sem hann hafði 

áður átt,“ v. 10b. 

Það hefur verið rætt meðal fræðimanna að Jobsbók sé einungis ljóðrænt fagurt 

efni án nokkurrar merkingar. Annað hefur komið í ljós við frekari rannsóknir. Sú tilgáta 

hefur verið lögð fram að ritskýrandinn hafi í raun lokað augum þessara fræðimanna og 

komið í veg fyrir að allir gætu séð vísbendinar Guðs og opinberun.
101

 Þessu er hægt að 

líkja við þegar Jesús Kristur talaði til lærisveina sinna og fjöldans í gátum svo að aðeins 

þeir sem sérstaka elsku höfðu til Guðs gætu séð leið Guðs (Mark. 4.10-12). 

 

Jobsbók 38-42 - Megin stef 

Megin stef k. 38-42 Jobsbókar er sú yfirlýsing Guðs að hann er skapari, á hebresku בָרָא 

(bara), eins og kemur fram í fyrstu versum kafla 38 ,,Hvar varstu þegar ég grundvallaði 

jörðina?“ v. 4. og ,,Hver er það sem mældi vötnin?“ með áherslu á að Guð sé sá sem er 

fær um að boða huggun og frelsun.
102

 Í stormviðrinu gerir Jahve kröfu um að hafa stjórn 

á skepnunum sem voru skrímsli  í fyrndinni en sem eru núna auðmjúkar og dýrmætar 

verur sem Jahve nýtur (Job 40.15-24, 41.1-34). Jahve er sagður vera með stjórn á 

vötnum heimsins (Job 38.8-11, 25-33) og  í Slm. 104.25-26 hefur Jahve algert vald yfir 

hinum ógnandi öflum. Það er því mikil áhersla á Jahve sem skapara.
103

 Orðasambandið 

,,Lausnari, “ (goel) á rætur í fjölskylduréttinum og er góel í lýsingarhætti af sögninni á 

hebresku גָאַל (gaal)  sem merkir að frelsa eða endurleysa. Job vonar að lausnarinn frelsi 

sig frá þjáningunni. Guð er ,,frelsari, “ og opinberar fyrir Job leyndardóm lífs og dauða. 

Guð er hinn ,,heilagi“ og boðar lausn frá erfiðleikum og sjúkdómum. 

Jobsbók og tengsl við dýrin 

Myndmálið í kafla 38-41 er mjög fjölbreytt og notar Guð dýrin og náttúruna sem 

tjáningarform þegar hann talar til Jobs úr stormviðrinu. Það hefur komið fram að Guð er 

skapari alls hins sýnilega jarðneska heims og til að svara ásökunum Jobs talar hann til 

hans í tveimur ræðum.  

Í fyrri ræðunni er flóðhesturinn tekinn fyrir. Í textanum er bent sterklega til þess 

að flóðhesturinn standi fyrir kraft óreiðunnar í heiminum. Guð spyr Job: ,,Hver getur 

fangað hann og hver getur sett krók á nasir hans?“ (Job 40.24) og Job verður að 

viðurkenna að sá eini sem getur tekist á við myrkraröflin í veröldini sé Guð.
104

 En því 

skyldi flóðhesturinn af öllum skepnum vera valinn sem fyrirmynd? Hægt er að leita 

svara í egypskum frásögnum af baráttu milli hins góða Hórusar og hins illa guðs Set 

sem síðar var breytt yfir í flóðhestinn. Til er mynd í musterinu í Edfu af guðinum Hórus 

og konunginum þar sem þeir ráðast báðir að krókódílnum og flóðhestinum sem eru 

sömu dýrategundir og eru í Jobsbók. Frásögnin endar á því að Hórus skítur á  

andstæðing sinn og er í kjölfarið lýstur konungur yfir Egyptalandi.
105

 

Í síðari ræðunni 41.1, 25 er dregin upp mynd af krókódílnum. Orðið er fengið úr 

semitísku orði þar sem rótin af orðinu er að snúa, krulla eða spóla. Í Gamla testamentinu 

kemur nafnið krókódíll fyrir nokkrum sinnum og er nafn á skrímsli og sýnir bardagann á 

milli Guðs og afla óreiðunnar. Slíkir textar koma einnig fyrir í  Slm 74.14, Jesaja 27.1, 

Job 3.8 og Slm 104.26.
106

 Í síðarri ræðu Guðs má finna hliðstæður af lýsingunni þegar 

Guð setur hömlur á hafið í 38.8-11. Hinn fjandsamlegi þáttur krókódílsins kemur fram í 

lýsingu af honum sem dreka sem spúir eldi (k. 41.18-21).  Textinn í 41.25, 17 lýsir því 

að guðirnir verða hræddir þegar hann reisir sig upp. Guð talar áfram til Jobs um þessa 

ósigrandi ófreskju en hann er sá sem getur leikið við krókódílinn. Sömu lýsingu má sjá í 

Slm 104.26.
107

 Guð er þarna að sýna hið illa yfirgengilega eðli illskunar í heiminum og 

eru flóðhesturinn og krókódíllinn tjáning á þeim þætti tilverunnar.  

Þungamiðjan er samband þessara afla og er flóðhesturinn og krókódíllinn táknin 

fyrir hin ógnvænlegu öfl.
108

 Hin illu öfl birtast á mismunandi tímum með ýmsum hætti 

og í margvíslegum birtingarmyndum. Guð er síðan kynntur sem hinn öflugasti af öllum 

og er hin fallega og ógnandi sköpun í allri sinni dýrð og leyndardómi stærsta sönnunin 

um Guð.  

 

Áhrifasagan,  Job í kvikmyndum og listum 

Forvitnilegt er að kíkja lítillega að hinni miklu og ríkulegu áhrifasögu Jobsbókar. Það 

má finna ýmsar hliðstæður Jobsbókar í kvikmyndum og listum enda hefur hún haft 

gríðarleg áhrif um allan heim. Kvalir Jobs og ógæfa er eitthvað sem flestir upplifa 

einhvern tímann á ævinni þó í mismiklu magni og á mismunandi formi. Margir eiga að 

lokum farsælan endi líkt og Job og eru þá reynslunni ríkari. 

 

Elie Wiesel 

Í Ritröð Guðfræðistofnunar Háskóla Íslands er grein eftir Gunnlaug A. Jónsson ,,Ég var 

eins og Job, “ Þar skrifar Gunnlaugur um nóbelsverðlaunahafann Elie Wiesel (f. 1928) 

sem fjallar um biblíustef í minningu hinna látnu sem voru í haldi í útrýmingarbúðum 

nasista í síðari heimsstyrjöldinni.
109

 Wiesel skrifaði mjög athyglisvert rit The Trial of 

God sem er í leikritaformi og fjallar um réttarhöld yfir Guði. Rit Wiesels var nefnt 

„Endurritun Jobsbókar,“ en ein furðulegasta reynsla Elie Wiesels í Auschwitz var þegar 

hann varð vitni að því er þrír fræðimenn gyðinga settu upp réttarhöld yfir Guði í mörg 

skipti. Vitni voru kvödd til og gögnum var safnað en í lokin var dómur kveðinn upp. 

Guð var dæmdur sekur en á eftir réttarhöldunum fóru menn til bænahalds.
110

 Má segja 

að svipað hafi verið uppi á teningnum hjá Job þegar hann krefur Guð um svar. Hinar 

óvenjulegust athafnir birtast þegar þjáningin knýr á og manneskjan í örvæntingu sinni 

leitar eftir svari. 

 

The road 

Kvikmyndin „The Road,“ (2009) er byggð á sögu Cormac McCarthy sem hlaut Pulitzer 

verðlaun árið 2006 og fjallar um feðga sem ferðast í gegnum auðn Ameríku eftir 

heimsendi. Kvikmyndin á margt sameiginlegt með Jobsbók þegar þeir feðgar ferðast um 

hina dimmu dali í gegnum auðn Ameríku í leit að birtu suður á bóginn. Allt er dautt og 

grátt en leiðin er mörkuð þjáningu í leit að tilgangi og lífi. Þeir feðgar eru landlausir og 

                                                
109 Gunnlaugur A. Jónsson ,,Ég var eins og Job “, í Gunnlaugur A. Jónsson (ritstj.), Ritröð Guðfræðistofnunar: Studia 

theologica islandica 34, (Reykjavík: Guðfræðistofnun Háskóla Íslands, 2012) 77-96. 
110Sama heimild, 77-96. 

heimilislausir með eina innkaupakörfu meðferðis sem geymir einu lífsakomu þeirra. 

Myndin er í leikstjórn John Hillcoat og  skrifuð af Joe Penhall en aðalhlutverk er leikið 

af Viggo Mortensen sem föður drengsins. Hafið táknar vonina sem felur í sér sól og 

birtu.  Faðirinn deyr þegar að endamörkum er komið og setur hömlur á vegferð 

drengsins en það kemur í ljós að fjölskylda ein hefur elt þá um nokkurn tíma af 

áhyggjum um afdrif drengsins. Þessi fjölskylda býður drengum samfylgd með sér og 

fær hann nýja fjölskyldu og kveður hið fyrra líf í átt til sólar og betri tíma. Líkt og Job 

sem tapaði öllu en í lokin endurheimtir hann allt sitt og meira til. Þannig birtist blessun 

Guðs og samfylgd á erfiðum tímum. Fjölskyldan stendur fyrir Guð sem er með þeim 

sem eru í þjáningu
111

.  

 

The Tree of Life 

Kvikmyndinni „The Tree of Life,“ (2011) er skrifuð og leikstýrð af Terrence Malick 

með Brad Pitt í aðalhlutverki ásamt Jessicu Chastain og Sean Penn. Helsta áhersla 

myndarinnar snýst um tilgang lífsins líkt og í Jobsbók og tengist æsku miðaldra manns 

og minningum um fjölskyldu hans í Texas árið 1950. Myndin endurspeglar uppruna 

alheimsins og upphaf lífsins á jörðinni. Kvikmyndin vann til verðlauna á Kannes 

kvikmyndahátíðinni 2011 og hefst á tilvitnun í Jobsbók 38.4,7 ,,Hvar varst þú þegar ég 

grundvallaði jörðina, þegar morgun stjörnurnar sungu saman.“ Sagan fjallar O’Brien 

hjónin (Pitt og Chastain) sem missa skyndilega einn af sonum sínum. Frá sjónarhorni 

leikstjórans geta áföll lífsins ekki verið útskýrð, líkt og þjáningar Jobs sem voru 

óskiljanlegar. Myndin sýnir að O’Brien fólkið er gott fólk á mælikvarða þess tíma og 

lendir í mikilli þjáningu líkt og Job. Kvikmyndin, líkt og Josbók, fjallar um eina af 

mikilvægustu spurningum mannlegs lífs: ,,Af hverju gerast slæmir hlutir fyrir gott fólk? 

“ og er  tilvera Guðs sett í efa.
112

  

 

Life of Pi 

Kvikmyndin „Life of Pi, “ er byggð á  skáldsögu Yann Martel, útgefin 2001, undir 

leikstjórn Ang Lee. Myndin hefur marga svipaða þætti og Jobsbók m.a. tilgangs lífsins. 

Myndin fjallar um 16 ára indverskan dreng Piscine Molitor Patel eða Pi sem þarf að 

flytjast frá heimalandi sínu til Kanada á japönsku fragtskipi. Fjölskyldufaðirinn rekur 

dýragarð og flytja þarf fjölskylduna og öll dýrin yfir hafið. Pi er mjög  andlega 

þenkjandi og aðhyllist Hindúisma, Kristni og Islam allt í senn og telur Guð vera hið 

góða í öllum manneskjum. Á leiðinni yfir hafið ferst skipið í miklum stormi ásamt allri 

áhöfn og er það sammerkt við Job sem missir allt sitt og von um framtíð. Pi tekst að 

komast í björgunarbát ásamt híenu, sebrahesti, apa og tígrisdýri og hefjast grimmileg 

átök sem enda með því að Pi og tígrisdýrið verða einir eftir. Í hinum miklu 

náttúrulífssenum myndarinnar eru hliðstæður við Jobsbók 38-41 þegar Guð talar úr 

storminum og dýrin tjá sköpun hans og mikilfengleika. Pi er 227 daga á hafi úti og á í 

harðri lífsbaráttu við náttúröflin þar sem hungur og þorsti sverfur að. Hin yfirþyrmandi 

fegurð náttúrunnar og hræðilegu hættur eru aðeins dauðleg fyrirbæri sem koma svo 

sterkt fram bæði í „Life of Pi, “ og Job 38-41. Fullvissan birtist í trausti eins og kemur 

fyrir í Job 42:5 ,,Auga mitt hefur litið þig,“ líkt og í loka atriði myndarinnar á hafinu.
113

    

 

The Grey 

Kvikmyndin „The Grey“ 2011, eftir handriti Joe Charnahan og Ian Mackenzie Jeffers er 

spennumynd með Liam Neeson í hlutverki John Ottway. Myndin hefst í óbyggðum 

Alaska þar sem olíubormenn eru við störf og er hlutverk Ottway að koma í veg fyrir að 

mannskæðir úlfar ráðist á starfsmennina. Ottway þjáist af þunglyndi og hyggst taka líf 

sitt þar sem hann sér engan tilgang lengur og söknuður eftir fortíðinni sem er honum 

glötuð sækir á hann.  Það er hægt að sjá hliðstæður á milli Ottway og Jobs þar sem þeir 

hafa báðir misst allt sitt og tilgangsleysið er algert í huga þeirra. Kvikmyndin heldur 

áfram og  starfmenn yfirgefa svæðið í flugvél en hún ferst og nokkrir þeirra komast lífs 

af. Það kemur í ljós að þeir eru umkringdir grimmum gráum úlfum í miðri snjódrífu 

Alaska og stöðug ógn sækir að þeim. Úlfarnir fella þá einn af öðrum og þegar Ottway er 

einn eftir þá hrópar hann æfur af reiði til Guðs líkt og Job þegar hann vildi að Guð 

svaraði sér. Hann ásakar Guð og spyr: ,,Af hverju Guð?“  Í lokin stendur Ottway einn 

frammi fyrir forystusauð úlfanna, auga fyrir auga. Á sama tíma renna myndir úr fortíð 

Ottway fyrir augum hans og opinberunin um tilgang lífsins verður honum ljós. Myndin 

endar á því að hann býst til átaka en hefur glerbrot sér að vopni þannig að maður hefur 

það á tilfinningunni að bæði úlfur og maður munu skaðast í þeim átökum og boðar 

endalok þeirra beggja en samt nýja byrjun.
114

  

 

Commandments 

Gunnlaugur A. Jónsson skrifar í Riti Félags Guðfræðinema Orðið grein með vísanir til 

Jobsbókar í kvikmyndinni “Commandments.“ Aðalpersóna myndarinnar heitir Set sem 

glímir við spurninguna ,,hvers vegna verður gott fólk fyrir þjáningum og böli? “ og er 

vísun í Slm 73.  

Í upphafi myndarinnar stendur aðalpersónan Set uppi á húsþaki og bölvar fæðingardegi 

sínum líkt og Job 3. Set lendir í hverri hremmingunni af annari. Hann missir konu sína, 

vinnu og heimili en hann verður einnig fyrir eldingu og lendir á sjúkrahúsi þar sem hann 

fær þær fréttir að hundur hans hafi drepist í eldingunni líkt og Jobsbók 16.1. Hann 

andmælir Guði og segir: Hvernig Guð er það sem gerir slíkt?
115

 Set fær ekki bein svör 

við þessum spurningum frekar en Job en hann endurheimtir það sem hann tapaði og fær 

nýja konu og barn.
116

 

 

Sr.Valdimar Briem 

Sr. Valdimar Briem (1848-1930) orti meira en nokkur annar Íslendingur út frá Biblíunni 

og er af mörgum talinn einn þeirra manna sem ber mest að þakka þúsund ára gamla 

kristni á Íslandi.
117

 Sr.Valdimar orti m.a. út frá öllum 150 sálmum Saltarans og 

heimfærði upp á samtímann. Sr. Valdimar fór ekki varhluta af sorginni og missti son 

sinn ungan og síðan eiginkonu sína og hætti að yrkja um tíma en þegar hann hóf að 

semja aftur þá var það út frá Jobsbók. Sr. Valdimar háði sína glímu við Guð í tengslum 

við ástvinamissinn.
118

 

 

Einar Hákonarson 

Áhrifasaga Jobsbókar hefur komið fram í myndlist og hefur mynd eftir Einar 

Hákonarson (f. 1945) af Job vakið mikla athygli. Einar heimsótti útrýmingarbúðirnar í 

Auschwitz í Póllandi sem hafði mjög mikil áhrif á hann. Hann segir að sú heimsókn hafi 

breytt honum sem listamanni. Hinn kreppti og nakti líkami Jobs á mynd Einars 

endurspeglar viðbrögð hans við heimsókninni til Auschwitz. Eftir það hefur hann 

endurtekið komið að þjáningunni í myndlist sinni.
119

 

 

Lokaorð 

Líta má á Jobsbók sem andmæli við endurgjaldskenninguna og lausnina finnur Job í 

Guðssamfélaginu, sbr. Job 42.5. ,,Ég þekkti þig af afspurn en nú hefur auga mitt litið 

þig.“ og fær opinberun á mætti Guðs. Þetta lokasvar í Jobsbók í 42. kafla, þessi 

viðurkenning, ,,ég veit að þú megnar allt,“ er svarið sem nægir honum og sáttin er 

fólgin í því að hann treystir Guði. Job segist hafa fengið að lifa í návist Guðs og hefur 

fengið innri sýn á því hver Guð er. Trúin gengur oft út á prófraun og getur endað þannig 

að fólk missir trúna en getur einnig orðið til þess að fólk öðlist sýn. Job leitar og þráir að 

fá svarið en vegna kenningarinnar er Job hafnað en í raun er svarið falið í traustinu. Guð 

sér inn í hin innstu sálarfylgsni hverrar manneskju það sem aðrir sjá ekki og við gerum 

okkur sjálf ekki grein fyrir. Job sagði: ,,Auga mitt hefur litið þig“ sem er tákn um þá 

miklu blessun og náð sem opinberaðist Job í lokin. 

.  

